
HEZKUNTZA SAILA DEPARTAMENTO DE EDUCACIÓN 

III ERANSKINA 

…………………………………………………………………………………………………….. 
IKASTETXEAREN KONPROMISO-AKTA, HEZKUNTZA SAILAREKIN 
LANKIDETZAN JARDUN NAHI DUTEN IRABAZI-ASMORIK GABEKO ERAKUNDEEI 
ESKOLA-ESPARRUAN IKASLE IJITOENTZAKO HEZKUNTZA-JARDUERAK 
GARATZEKO 2022-2023 IKASTURTEAN.  

……………………………………………………………………………...(izen eta abizenak), 
ikastetxearen zuzendaria………………………………………………………………………. 
(ikastetxearen izena eta kodea)  

Ikastetxearen izenean konpromiso hauek hartu dituzte: 

a.- Ikasle ijitoen eskola-arrakasta areagotzera bideratutako ekintzen eremuan: 

I.- Lankidetza ekintzari dagokionez, irakasleek gainbegiratuta eta diseinatuta zeharkako 
konpetentziak eskola-inklusioaren ikuspegitik garatzen lagunduko duten ekintzetan 
laguntzea, betiere talde-gelako lanari lehentasuna emanez:  

I.I.- Lankidetza-estrategiak: talde elkarreragileak, solasaldiak, dinamikak, etab. 

‐ Ikastetxeak bere Urteko Planean sartu behar ditu ikasle ijitoen arrakasta 
sustatzeko egin beharreko ekintzak (erakundearen programa eta ekintza 
propioak). 

‐ Urteko Planaren memorian baloratu beharko da zenbateraino garatu eta bete 
diren bi aldeek dokumentu honetan jasotako konpromisoak. 

‐ Ikasturte hasieran, erakundeak klaustroan aurkeztuko du ikasle ijitoen eskola-
arrakasta handitzen laguntzeko baliabidea, bai eta kulturen arteko bizikidetza, 
jarduera-programa, helburuak eta funtzioak hobetzen laguntzeko baliabidea 
ere. 

‐ I. ekintzak jasotzen dituen jarduerak: Hezkuntza-errefortzua – Tutoretzapeko 
liburutegia – Talde interaktiboak – Literatura-solasaldiak – Irakurketa-babesa – 
Zuzendaritza-taldearen koordinazioak – Irakasleen koordinazioak – Erakunde 
laguntzailearen hezitzailearen aurkezpena – Ijito-herriari buruzko orientazioa 
eta aholkularitza irakasleentzat edo ikaskuntza-komunitateen metodologiari 
buruzkoa – Oinarrizko LH (Lanbide Heziketa)-n laguntza eta matrikulazioa. 

‐ Hezkuntza-errefortzua da gehien eskatzen den jardueretako bat. Baliabide hori 
ez da jokabide disruptiboak dituzten ikasleekin bakarrik egin behar, baizik eta 
esku hartzeko orduen arabera esku har dezaketen ikasle ijito guztiekin. 

‐ Erakundeak orientabide hauek ezartzen ditu esku hartzeko ikasle ijitoak 
lehenesteko, ikastetxearen eta erakundearen artean adostu behar direnak 
(ikasle guztiekin esku hartu ezin denean): 

1) Ikasle ijito gehien dituzten gelei lehentasuna ematea.
2) Lehen Hezkuntzan, ahal dela, Lehen Hezkuntzatik Bigarren

Hezkuntzara igarotzeko 6. maila indartzea. 
3) Bigarren Hezkuntzan, bereziki 1. maila indartzea, iragaitzazko 

ikasturtea baita, eta 3. eta 4. mailetan promozionatzea lortzen duten 
ikasleak indartzea. 

4) Euskara, matematika eta hizkuntza bezalako ikasgai instrumental edo 
arloetako esku-hartzeari lehentasuna ematea. 

5) Erakunde laguntzaileko hezitzailearen esku-hartzea lehenestea 
metodologia inklusiboak erabiltzen diren saioetan, hala nola talde 
elkarreragileak, kooperatiboak, solasaldiak, irakurlearen babesa, 
tutoretzapeko liburutegia... 

6) Astero, erakunde laguntzaileko hezitzailearen eta ikastetxeko 
erreferentziako pertsona baten arteko koordinazioa egitea. Era 
berean, ikastetxearen, erakunde laguntzailearen hezitzailearen eta 
erakundearen arduradunetako baten arteko hiru hilean behingo bilera 
bermatzea. 

7) Saioen hasieran eta amaieran koordinazioak egitea irakasleekin, 
bereziki tutoreekin. 

8) Koordinazio horietan, ikastetxeak ikasle bakoitzaren hezkuntza-
prozesuan eragiten duten alderdi garrantzitsu guztien berri emango 
dio erakundeari. 
 

I.II.- Taldeko tutoretza-saioetan parte hartzea, tutoreek eskatuta ekintzari dagokionez. 
 

‐ Ikastetxeak hala eskatzen duenean, irakasleekin batera egingo dira, eta aldez 
aurretik prestatu beharko da saioa. 
 

I.III.- Tutoreekin lankidetzan, ikasleen banakako jarraipenean parte hartzea, irizpide 
inklusiboei jarraiki behar diren banakako tutoretzetan parte hartzea barne. 

‐ Banakako tutoretzak egiteko plangintza erreferentziazko tutorearekin 
lankidetzan egin behar da. Zentroak horiek egiteko leku egokia izan behar du. 
Aldez aurretik, landu beharreko gaiak eta horien berariazko helburua planteatu 
behar dira, baita zenbat saio behar diren zehaztu ere. Egin ondoren, ebaluatu 
egin behar dira. Horiek egiteko ordutegirik egokiena bilatzuko da, eta 
ahaleginak egin gai instrumentalen saioekin eta jolas-saioekin bat ez etortzeko. 
Bi tutoretza mota egongo dira, unean unekoak (gai jakin bati heltzeko) eta 
sistematikoak, tutorearekin adostuak. 
 

I.IV.- Ijito Herria ikastetxe barruan ikusarazten laguntzen duten jarduerak ekintzari 
dagokionez. 
 

‐ Ikastetxeak eskola-egutegian data hauek jaso behar ditu gutxienez: apirilaren 
8a, Ijito Herriaren Nazioarteko Eguna, eta azaroaren 16a, Euskal Ijito Herriaren 
Eguna, eta ahal den guztietan ospatu. Erakundeak elkarlanean jardungo du 
data horiek ospatzeko, bai eta ijitoen kultura-ikuspegia sartzeko ere gainerako 
egunetan (martxoaren 8an edo azaroaren 25ean, esaterako). 

‐ Ikusarazteko jarduera horien artean, emakume ijitoen papera nabarmendu 
behar da. 

 
I.V.- Ikasle ijitoen arrakasta-egoerak sustatzen eta zabaltzeko ekintzari dagokionez, 

hala nola eskolan arrakasta lortu duten ijitoak ikastetxean egotea edo ikasle ijitoekin 
topaketak egitea. 
 

‐ Kultur Erreferenteen, Ijitoak, urteko presentzia bermatzea ikastetxean. 
Garrantzitsua da eskola-arrakastaren erreferente diren ikasle ohiak 
ikastetxeetara hurbiltzea: erreferentziazko figuretara historikoki hurbilduz, edo 
ikastetxean bertan bizi-ibilbide desberdinak dituzten ijitoen presentziarekin, 
erakundeak egin ditzakeen beste jarduera batzuen artean. Hori guztia ikuspegi 
feminista intersekzionaletik. 
 

‐ Erakundeak EAEn ijitoen gazteriari buruz egin litezkeen jardueren edo 
topaketen berri emango dio ikastetxeari, ikastetxeak ikasle ijitoek horietan izan 
dezaketen parte-hartzea balora dezan. 

 
II.- Ikastetxearekin lankidetzan aritzea, ikasle ijitoen parte-hartzea areagotzeko 
ikaskuntza hobetzen duten eskoletako eta eskolaz kanpoko programetan (Bidelaguna, 
Ikastetxe eta auzoko liburutegiak, tailer sozioedukatiboak, eskolaz kanpoko jarduerak, 
Agenda 30, PantallasAmigas ekimena, STEAM Programa, ikastetxeak eskatzen dituen 
kanpoko prestakuntzak (Ertzaintzaren hitzaldiak, Udalak, Osasuna...): 

‐ Ikastetxearekin lankidetzan, Auzoko baliabideen eta programen mapa bat 
diseinatzea, ikastetxeak parte hartzen duen programak barne hartuta, ikasleek 
eta haien familiek horietan parte har dezaten sustatzeko. 

‐ Txangoetan laguntzea erakunde laguntzaileko hezitzailearen eginkizunetako 
bat izango da, ikasle ijitoen parte-hartzea sustatzeko (inola ere ez du 
ordezkatuko horietan irakasleak egotea). Euskarri eta eginkizunak izango ditu. 

‐ Ikastetxeak erakunde laguntzaileko hezitzaileari jakinarazi behar dizkio ikasle 
bakoitzarekin lan egiten duten baliabide komunitarioak (astialdia, eskola-
laguntzak, aisialdia, etab.), eta erakunde laguntzaileko hezitzailearen eta 
horien arteko koordinazioa erraztu behar du, beharrezkoa denean. 

‐ Ikasle ijitoek eskolaz kanpoko jardueretan gehiago parte har dezaten, 
ikastetxeak begirale ijitoen inplikazioa sustatuko du jarduera horietan. 

 
b.- Hezkuntza-komunitatean kulturen arteko bizikidetza hobetzeko ekintzak: 
 
I.- Familiak seme-alaben hezkuntza-prozesuan inplikatzea sustatzen duten jarduerak, 
erantzukizuna, ahalegina eta ikasteko eta lan egiteko ohiturak garatzen laguntzeko 
(telefono bidezko deiak – Familiekin bilerak – Dokumentazioa kudeatzen laguntzea, 
hala nola bekak edo IGEak – Familien eskola – Senideen prestakuntza – Etxerako 
bisitak – Beste baliabide batzuetara bideratzea) ekintzari dagokionez. 
 

‐ Ikastetxeak, familiak bileretara joatea bultzatuko du erakundearen 
laguntzarekin: ikasturte hasiera, notak ematea, bilera partikularrak… 

‐ Ikastetxeak, familiekin eta entitatearekin batera, absentismo-protokoloa 
berrikusiko du. Honela azalduko da: 
 Zein hutsegite dauden justifikatuta. 
 Nola justifikatzen diren. 
 Protokoloaren barne-prozesua. 

‐ Hala eskatzen duen edozein egoeraren aurrean, ikastetxea familiekin 
harremanetan jarri beharko da. Lokalizatzen ez badituzte, erakundearen 



 

 

HEZKUNTZA SAILA DEPARTAMENTO DE EDUCACIÓN 

laguntza eskatu ahal izango du familia zentrora hurbiltzeko (deiak eta bisitak 
etxera). 

‐ Ikastetxeak zein familiak erakunde laguntzailearen hezitzailea bileretan 
egotea eskatu dezakete. 

‐ Ikastetxeak ijito-familien parte-hartzea sustatuko du ikasgelako jarduera 
inklusiboetan edo boluntarioak behar dituztenetan (egun seinalatuen 
ospakizunak). Erakundeak ikastetxeari lagunduko dio. 

‐ Familien parte-hartzea bultzatuko da 1.5. puntuko jardueretan “Ijito Herria 
ikastetxe barruan ikusarazten laguntzen duten jarduerak”. 

‐ Ikastetxeak senideen prestakuntza sustatu beharko du, eta erakundeak ijito-
familien parte-hartzea bultzatuko du. 

‐ Ikastetxeak bermatuko du familiek ikasleen hezkuntza-prozesurako 
beharrezkoak diren baliabide informatikoak ezagutzea eta izatea. 

‐ Ikastetxeak senideen eskolen antolaketa sustatuko du. Erakundeak jarduera 
horretan lagunduko du. 

‐ Ikastetxeak ijito-familien parte-hartzea sustatuko du OOG eta IGE erabaki-
organoetan. Erakundeak ikastetxeari lagunduko dio. 
 

II.- Bizikidetza hobetzen laguntzen duten jarduerak, hezkuntza-komunitatearen 
inplikazioarekin ekintzari dagokionez: ikasleak, irakasleak, senideak, gizarte-
eragileak… (Gatazken ebazpena – Familien parte-hartzea IGEetan, OOGa – Kanpoko 
eragileekiko koordinazioa (Berritzegunea, Eliza Ebanjelikoa, Diputazioa, Absentismoa, 
ijito-erakundeak, beste batzuk). Jolastokiak dinamizatzea eta jolastokietako ordutegian 
esku hartzea (tutoretza edo hezkuntza-errefortzua ez dena). 
 

- Ikastetxeak, Bizikasi ekimenaren baitan, gatazkak konpontzeko, erakundearen 
laguntza izango du. 

- Erakundea ikastetxeko BAT taldearekin lankidetzan aritu daiteke. 
- Ikastetxeak hezkuntza-komunitateak Bizikidetza Planean parte hartzea 

sustatuko du, ikuspegi inklusiboa eta kulturartekoa kontuan hartuta eta gizarte- 
eta hezkuntza-eragileak kontuan hartuta. 

- Kulturarteko hezkuntza sustatzea. 
- Ikastetxeak hezkuntza-komunitatean inplikatutako gizarte- eta hezkuntza-

eragile guztien koordinazioa sustatu behar du. 
- Ikastetxeak erakunde laguntzailearen hezitzaileak jolastokian esku hartzea 

eskatzekotan, ez du inola ere ordezkatuko bertan irakasleak egotea. Bere 
funtzioa ikasleekin lotura positiboak, laguntza… sortzea izango da. 
 

III.- Ikastetxeek ijito-erakundeek zuzenean laguntzen duten eskolarik gabeko uneetan 
antolatutako jarduerei (Inauteriak, Gabonak, Euskararen Eguna, martxoaren 8a, 
Azaroaren 25a, Santa Ageda, Liburuaren Eguna) dagokionez. 

- Ikastetxeak familiak horrelako espazioetan egotea bultzatuko du, familiekiko 
komunikazio egokienaren (familiekiko komunikazio eraginkorra bermatzen 
duten tresnak ebaluaketa). Erakunde laguntzailearen hezitzaileak prozesu 
horretan lagunduko du. 

 
 
……………………………………………..n, 2022ko ……………………….. ren ……… a 

 
                                              Sinadura 

